
Аҭынчразы ашәа

Ҳарҭ ахәыҷқәа ҳамра лашоит,
Шьаҿа ҭбаала ҧхьаҟа ҳара ҳцоит.
Аҭынчра ҳамоуп ҳара,
Ҳа ҳгәы ҭнагоит иара.

О, рада, раида, 
О, радара, о,
О, рада, о, рада,
О, радара, о.

Амҩа ҳаҧхьа ишьҭоу лашоит,
Уи амҩаду ҳарҭ ҧхьаҟа ҳагоит.
Аҭынчра ҳамоуп ҳара,
Аҭынчра ҳушьҭоуп ҳара.

О, рада, раида, 
О, радара, о,
О, рада, о, рада,
О, радара, о.

Ҳарҭ ахәыҷқәа ҳамра лашоит,
Шьаҿа ҭбаала ҧхьаҟа ҳара ҳцоит.
Аҭынчра ҳамоуп ҳара,
Ҳа ҳгәы ҭнагоит иара.

О, рада, раида, 
О, радара, о,
О, рада, о, рада,
О, радара, о.

Ашкол ахь

Иааит ашкол ахь ацара,
Ҽааныбзиала, аҵара,
Ҽааныбзиала, аҵара,
Хыла-хшыҩла ҧхьацара!

Ныҳәоуп, гәырҕьа мшуп ари,
Мышьҭабзиа мшуп ари,
Иаҳтәу иаша мҩоуп ари,
Илашара мҩоуп ари!

Ашьыжь ӡаӡала изкәабаз,
Анаҟә абахә аҟны изгаз,
Аҧсабара зегьы убас,
Иаҵоу аҵаҳхып маӡас!

Ҵара-дыррала ҳара,
Зегьы иҳаур азҳара – 
Усҟан иацлоит аҟара,
Ҳан-ҳаҧсадгьыл Аҧсынра!

Сара сқыҭа

Асоло:
Сқыҭа гәакьа Аҷандара,
Сгәы уздууп уара даара.
Ашьха ашьапаҿы улашо-
ит,
Аҧшӡара укны уагоит.

Ахор:
Ҳқыҭа гәакьа Аҷандара,
Ҳгәы уздууп уара даара.
Ҳгәы уздууп уара даара.
А...

Асоло:
Убла еиҵыхны 
уаанаҧшыр,
Умгәырҕьарц залшом 
акыр.
Уҵеицәа рыла ушҭа 
ҭәуп,
Аҧеиҧш бзиагьы 
рзыҧшуп.

Ахор:
Ҳқыҭа гәакьа Аҷандара,
Ҳгәы уздууп уара даара.
Ҳгәы уздууп уара даара.
А...

Аҕба шкәакәа

Аҕба, аҕба, шкәакәа
Амшын, амшын ихуп.
Хылҧа, хылҧа шкәакәа
Аҧсҟы, аҧсҟы икуп
А...

Алҩа, алҩа шкәакәа
Рхахьы, рхахьы ихуп.
Насыҧ, насыҧ шкәакәа
Рнапы, рнапы иакуп.
А....

Сыҷкәын иашәа

Асоло:
Ҳаҧсынтәыла амра тәыла, 
Ҳа ҳуеигәырҕьоит ахәыҷқәа.

Ахор:
О, рад, уарада, о, рада, рада, уарада.

Асоло:
О, рад, сиуарада, уарада, рада, уарада.

Ахор:
О, рада, уаридара, о, рада, рада, аҳаҳа!

Соло:
Ашәа узаҳҳәоит ҳ-Аҧсынтәыла,
Ҳарҭ ахәыҷқәа есымша.

Ахор:
О, рад, уарада, о, рада, рада, уарада.

Асоло:
О, рад, сиуарада, уарада, рада, уарада.

Ахор:
О, рада, уаридара, о, рада, рада, аҳаҳа!

Асоло:
Ҳа ҳ-Аҧсынра ашәҭқәа ртәыла,
Ҳа ҳуеигәырҕьоит ҳ-Аҧсынра!

Ахор:
О, рад, уарада, о, рада, рада, уарада.
О, рад, уаридара, о, рада, рада, аҳаҳа!
ҳ-Аҧсынра!

Асааҭ

Ҷық-чақ, ҷық-ҷақ -
Крауеит асааҭ, ҷық-ҷақ.
Ҷық-чақ, ҷық-ҷақ -
Иахьӡом аҧсаатә.

Ахор: 
О, уарада, рада, уарада, уарадара.

Ҷық-чақ, ҷық-ҷақ -
Мши ҵхи ирызцоит, ҷық-ҷақ.
Ҷық-чақ, ҷық-ҷақ -

Аамҭагь цоит…
О, уарада, рада, уарада, уарадара.

Ҷық-чақ, ҷық-ҷақ -
Иҧшуам бзанҵы, ҷық-ҷақ.
Ҷық-чақ, ҷық-ҷақ -
Шәгыл шьажьнаҵы!

Ахор: 
О, уарада, рада, уарада,
Ҷық-ҷақ-ҷақ.

Аиолка

Асоло:
Ҳгәырҕьоит ҳара
Ҳ-Аҧсынра иахьа,
Ҳаҧылоит ҳара
Аныҳәа ду иахьа.
О, рада, рада, о, радара.

Ахор:
Аиолка, Аиолка,
Ҳувагьежь ҳкәашоит,
Ашәа ҳҳәоит ҳара
Иахьа ҳ-Аҧсынра.
О, раида, раида, о, радари.

Асоло:
Ҳарҭ, ахәыҷқәа,
Ҳгәырҕьан ашәа ҳҳәоит
Аҭынчраз ҳара!
Ҳгәырҕьоит ахәыҷқәа.
О, раида, раида, о, радари.

Ахор:
Аиолка, Аиолка,
Ҳувагьежь ҳкәашоит,
Ашәа ҳҳәоит ҳара
Иахьа ҳ-Аҧсынра.
О, раида, раида, о, радари. 

Асоло:
Ҳгәырҕьоит ҳара
Ҳ-Аҧсынра иахьа,
Ҳаҧылоит ҳара
Аныҳәа ду иахьа.
О, рада, рада, о, радара.

Ахор:
Аиолка, Аиолка,
Ҳувагьежь ҳкәашоит,
Ашәа ҳҳәоит ҳара
Иахьа ҳ-Аҧсынра.
О, раида, раида, о, радари.

Амҩа

Асоло:
Амҩа иқәуп аҧсҭҳәа шкәакәа,
Ҵыси ҳәыҳәи ҧырҧыруеит.
Амҩа иқәуп арҵу каҧа,
Ашьхыц дәықәуп, иҧшаауеит.

Ахор:
А... Амҩа иқәуп арҵу каҧа,
Ашьхыц дәықәуп, иҧшаауеит.

Асоло:
Амҩа иқәуп амра шаша,
Амҩа иқәуп ашәҭ афҩы,
Амҩа иқәуп ажәа, ашәа,
Амҩа дықәуп ауаҩы...

Ахор:
А...Амҩа иқәуп ажәа, ашәа,
Амҩа дықәуп ауаҩы...

Асоло:
Амҩа кьаҿым, амҩа еиҵыхуп,
Амҩа иқәу имҩа нҵәом.
Амҩа ахьнымҵәо - уи насыҧуп,
Амҩа хирыз - уаҳа сҳәом!

Ахор:
А... Амҩа ахьнымҵәо - уи 
насыҧуп,
Амҩа хирыз - уаҳа сҳәом!

